
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
N      - Ա
ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱ​ԿԱՆԻ ԾՐԱԳԻՐԸ 
ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍ​ՏԱ​ՏԵ​ԼՈՒ ՄԱՍԻՆ
Հիմք ընդունելով «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքը` Գյումրու և Վանաձորի տեխնոլոգիական կենտրոնների գործունեության իրականացումն ապահովելու նպատակով Հայաստանի Հանրապետության կառավարությունը ո ր ո շ ու մ    է.

1. Հաստատել` 

1) Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագիրը` համաձայն N1 հավելվածի.
2) Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագրի միջոցառումների ցանկը` համաձայն N2 հավելվածի։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

  ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ 

                               Հավելված N 1

ՀՀ  կառավարության 2015 թվականի 

__________________-ի ____- Ա որոշման

2015 ԹՎԱԿԱՆԻ ԾՐԱԳԻՐ

ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ
I. ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾՐԱԳՐԻ ԸՆԴՀԱՆՈՒՐ ՆԿԱՐԱԳԻՐԸ
1. Սույն ծրագիրը մշակվել է` հիմք ընդունելով Հայաստանի Հանրապետության կառավարության ծրագրով որդեգր​ված քաղաքականությունն ու սահմանված ռազմավարական գերակայություն​ները, և ուղղված է Երևանի ու մարզերի միջև անհամամասնությունների կրճատմանը, գործարար և ներդրումային միջա​վայրի բարելավմանը, փոքր և միջին բիզնեսի խթանմանը, Հայաստանի Հանրապետության Շիրակի և Լոռու մարզերի սոցիալ-տնտեսական հիմնախնդիրների լուծմանը։

2. Տարածքային համաչափ զարգացման և երկրի ընդհանուր մրցունակության բարձրացման տեսանկյունից մեծապես կարևորվում է Գյումրու և Վանաձորի տեխնոլոգիական կենտրոնների գործունեության իրականացման ծրագիրը, որի նպատակն է Գյումրի և Վանաձոր քաղաքներում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնների արդյունավետ գործունեության ապահովումը։ 
3. Հաշվի առնելով Գյումրի քաղաքի դերը Հայաստանի տնտեսության մեջ, տեխնոլոգիական զարգացման առկա ներուժը, համապատասխան ֆիզիկական ենթակառուցվածքների, կրթական հաստատությունների և տեխնոլոգիական ավանդույթների առկայությունը` Հայաստանի Հանրապետության կառավարությունը նախաձեռնել է Գյումրի քաղաքում տեխնոլոգիական կենտրոնի հիմնման ծրագիր, որտեղ ներկայացված կլինեն բարձր տեխնոլոգիաներ կիրառող կազմակերպություններ, խոշոր կրթօջախներ ու գիտահետազոտական կենտրոններ:
4. 2014 թվականի սեպտեմբերի 13-ին Հայաստանի Հանրապետության Նախագահի մասնակցությամբ տեղի է ունեցել Գյումրու տեխնոլոգիական կենտրոնի պաշտոնական բացումը: Համաշխարհային բանկի «Էլ.-հասարակության և մրցունակության համար նորարարության» վարկային ծրագրի շրջանակում հիմնված կենտրոնը տեղեկատվական և բարձր տեխնոլոգիաների ոլորտների ուղղվածությամբ ամբողջական համալիր է, որն իր մեջ ներառում է տեխնոլոգիական ընկերությունների համար ժամանակակից, բարձրորակ ենթակառուցվածքներով հագեցած գրասենյակային և ընդհանուր օգտագործման տարածքներ, ուսուցման և գիտահետազոտական լաբորատորիաներ ու լսարաններ, հանդիպման սենյակներ և այլն: 
5. Կենտրոնում տեղակայվել են «Դ-Լինկ», «Ի-Վորքս», «Դիջիթըլ Փոմըգրանեթ», «Գյումրու տեղեկատվական տեխնոլոգիաների կենտրոն», «Գյումրու լեզուների տուն», «ՋիԷնՍի-Ալֆա», «Թայմ Փրոդաքշըն» և «ՍքայԼայն» ընկերությունները: 2015 թվականին Գյումրու տեխնոլոգիական կենտրոնի մեկ հարկաբաժին կզբաղեցնի «Թումո» ուսումնակրթական կենտրոնը:
6. Գյումրու տեխնոլոգիական կենտրոնում տեղակայված ուսումնական, հետազոտական և ինկուբացիոն լաբորատորիաներում կազմակերպվել են մասնագիտական դասընթացներ, որոնց շրջանակում պատրաստվել և վերապատրաստվել են 1100 ուսանողներ և մասնագետներ: Նախաձեռնվել է «Սթարթ ափ ակումբը», որն աջակցում է նոր գաղափարների գեներացմանը և սկսնակ ընկերությունների ձևավորմանը: Բիզնես աջակցություն ու խորհրդատվություն է տրամադրվել 210 ընկերությունների և թիմերի, կազմակերպվել է միջազգային խոշոր տեխնոլոգիական «Աի Գյումրի» համաժողովը, որին մասնակցել է 400 ներկայացուցիչ Հայաստանից ու արտերկրից: Ներկայում ձևավորման փուլում են գտնվում «Քլին Թեք», Մոբայլ և այլ լաբորատորիաներ:

7. Հաշվի առնելով Գյումրու տեխնոլոգիական կենտրոնի հիմնման հաջողված մոդելը` Համաշխարհային բանկի վարկային ծրագրի շրջանակում Լոռու մարզի Վանաձոր քաղաքում իրականացվում է համանման տեխնոլոգիական կենտրոնի ստեղծման ծրագիր: Վերջինս հիմք կհանդիսանա ոչ միայն մարզի տնտեսական զարգացման և կենսամակարդակի բարձրացման համար, այլև հնարավորություն կընձեռնի ձևավորել տարածաշրջանային տեխնոլոգիական հանգույց, որը Գյումրու տեխնոլոգիական կենտրոնի հետ մեկտեղ կնպաստի Հայաստանի ընդհանուր տեխնոլոգիական առաջընթացին, մրցունակության և վարկանիշի բարձրացմանը: Վերոնշյալ ծրագիրը կնպաստի Վանաձոր քաղաքում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնի ստեղծմանը, օտարերկրյա ներդրումների ներգրավմանը, որակյալ տեխնոլոգիական մասնագետների պատրաստմանն ու վերապատրաստմանը, ինչպես նաև մարզի սկսնակ ընկերություններին և ձեռներեցներին բիզնես աջակցության և խորհրդատվության տրամադրմանը: 

8. Համաշխարհային բանկի վարկային ծրագրի շրջանակում Վանաձորի տեխնոլոգիական կենտրոնի հիմնական շենքի շինարարական և վերանորոգման աշխատանքները նախատեսվում է ավարտել 2016 թվականին, սակայն                   Հայաստանի Հանրապետության էկոնոմիկայի նախարարության կողմից արդեն իսկ իրականացվում են կենտրոնի հետագա բնականոն գործունեության ապահովմանն ուղղված մի շարք նախապատրաստական աշխատանքներ, մասնավորապես` կրթական ծրագրերի մշակում, ուսումնական լաբորատորիայի հիմնում, ուսումնական դասընթացների անցկացում, տեխնոլոգիական մասնագետների պատրաստում և վերապատրաստում:

II. ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱԿԱՆԻ ԾՐԱԳՐԻ ՄՇԱԿՄԱՆ ՀԻՄՔԵՐԸ
9. Ծրագրի մշակման և իրականացման հիմքը «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքն է։
10. Ծրագրի մշակման համար հիմք են հանդիսացել նաև`
1) Հայաստանի Հանրապետության կառավարության 2008 թվականի օգոստոսի 28-ի նիստի «Տեղեկատվական տեխնոլոգիաների ոլորտի զարգացման հայեցակարգին հավանություն տալու մասին» N35 արձանագրային որոշումը.

2) Հայաստանի Հանրապետության կառավարության 2014 թվականի մայիսի 19-ի «Հայաստանի Հանրապետության կառավարության ծրագրի մասին» N511-Ա որոշումը.

3) Հայաստանի Հանրապետության կառավարության 2014 թվականի հունիսի 3-ի «Հայաստանի Հանրապետության 2015-2017 թվականների պետական միջնաժամկետ ծախսերի ծրագիրը հաստատելու մասին» N700-Ն որոշմամբ հաստատված ծրագրի N3 հավելվածը.
4) Հայաստանի Հանրապետության կառավարության 2014 թվականի հունվարի 9-ի «Գլխավոր օպերատոր ճանաչելու, գույքի նվիրատվության և Հայաստանի Հանրապետության կառավարության 2010 թվականի սեպտեմբերի 16-ի N1203-Ն և Հայաստանի Հանրապետության կառավարության 2010 թվականի հոկտեմբերի 14-ի   N1341-Ն որոշումներն ուժը կորցրած ճանաչելու մասին» N13-Ն որոշումը.
5) Հայաստանի Հանրապետության կառավարության 2014 թվականի փետրվարի 13-ի «Անշարժ գույք հետ վերցնելու և գլխավոր օպերատոր ճանաչելու մասին» N227-Ա որոշումը:
III. ԾՐԱԳՐԻ ՆՊԱՏԱԿՆԵՐԸ ԵՎ ԱԿՆԿԱԼՎՈՂ ԱՐԴՅՈՒՆՔՆԵՐԸ
11. Ծրագրի իրականացման նպատակն է Գյումրի և Վանաձոր քաղաքներում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնների արդյունավետ գործունեության ապահովումը, որը կնպաստի օտարերկրյա ներդրումների ներգրավմանը, նոր ընկերությունների ստեղծմանը կամ ներգրավմանը, որակյալ տեխնոլոգիական մասնագետների պատրաստմանն ու վերապատրաստմանը, ինչպես նաև բիզնես աջակցության և խորհրդատվության տրամադրմանը: Ծրագիրն ունի հետևյալ ենթանպատակները`
1) արտադրական և գիտական սուբյեկտների մտավոր, տեղեկատվական, նյութատեխնիկական ու ֆինանսական ռեսուրսների ինտեգրում և ակտիվացում` Հայաստանի Հանրապետության Շիրակի և Լոռու մարզերի ու հանրապետության գիտաարտադրական ներուժի զարգացման համար.

2) շուկայական տնտեսության այնպիսի մեխանիզմների ձևավորում, որոնք կխթանեն տեղեկատվական և բարձր տեխնոլոգիաների (այսուհետ` ՏՏ և ԲՏ) ոլորտներում մրցունակ ապրանքների արտադրությունը.

3) Հայաստանի Հանրապետության Շիրակի և Լոռու մարզերում ՏՏ և ԲՏ ոլորտների փոքր և միջին ձեռնարկատիրության սուբյեկտների ստեղծման ու զարգացման պայմանների և բարենպաստ միջավայրի ձևավորում.

4) Հայաստանի Հանրապետության Շիրակի և Լոռու մարզերում տեխնոլոգիական ընկերությունների ձևավորմանն ուղղված ներդրումային միջոցների ներգրավում (այդ թվում` օտարերկրյա).

5) ՏՏ և ԲՏ ոլորտների սկսնակ ընկերություններին և թիմերին աջակցության տրամադրում.

6) Հայաստանի Հանրապետության Շիրակի և Լոռու մարզերում ՏՏ և ԲՏ ոլորտների որակյալ մասնագիտական ներուժի պահպանման ու զարգացման պայմանների ձևավորում, երիտասարդ կադրերի պատրաստում.

7) տեխնոլոգիական մշակումների առևտրայնացման խթանում.
8) գիտակրթական, գործարար և պետական հատվածների փոխշահավետ համագործակցության զարգացում:

12. Ծրագրի իրականացման արդյունքում նախատեսվում են`

1) ուսումնական դասընթացների անցկացում, տեխնոլոգիական մասնագետների պատրաստում և վերապատրաստում.

2) նոր, բարձր հավելյալ արժեք ձևավորող սկսնակ ընկերությունների և աշխատատեղերի ստեղծմանն աջակցություն.

3) ՏՏ և ԲՏ ոլորտների ուսումնական և գիտահետազոտական լաբորատորիաների հիմնում.

4) հետազոտական ծրագրերի իրականացում.

5) արտադրողականության աճի ապահովման խրախուսում.

6) նոր, գիտելիքների վրա հիմնված տնտեսության հիմքերի ստեղծում ու զարգացում.

7) Հայաստանի Հանրապետության Շիրակի և Լոռու մարզերի տնտեսության առաջանցիկ տեմպերով աճ.

8) Հայաստանի կայուն տնտեսական զարգացմանը, տարածքային համաչափ զարգացման և աղքատության հաղթահարմանը նպաստում: 
IV. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔԸ

13. Ծրագիրն ուղղված է Հայաստանի Հանրապետության Շիրակի և Լոռու մարզերում ՏՏ և ԲՏ ոլորտների զարգացման համար անհրաժեշտ ժամանակակից ենթակառուցվածքների, նպաստավոր պայմանների և բարենպաստ միջավայրի ձևավորմանն ու զարգացմանը, և այն իրականացվում է պետական և մասնավոր հատվածների համագործակցության սկզբունքով` որպես պետական աջակցություն: 
V. ԾՐԱԳՐԱՅԻՆ ՄԻՋՈՑԱՌՈՒՄՆԵՐԻ ՀԱՄԱԿԱՐԳԸ

14. Ծրագրի միջոցառումներն ուղղված են Գյումրի և Վանաձոր քաղաքներում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնների արդյունավետ գործունեության ապահովմանը:

15. Ծրագրի շրջանակում նախատեսվում է պետական աջակցություն ցուցաբերել հետևյալ  ծրագրային միջոցառումների իրականացմանը.

1) Գյումրու տեխնոլոգիական կենտրոնի գործունեության կառավարում- միջոցառման շրջանակում նախատեսվում է կենտրոնի աշխատակազմի բնականոն գործունեության ապահովումը: Ներգրավված մասնագետները կմասնակ​ցեն կենտրոնի կողմից իրականացվող բոլոր ծրագրերին, մասնավորապես` նորաստեղծ կազմակերպությունների հիմնադրման աշխատանքներին, գործունեության բիզնես պլանավորման փաստաթղթերի մշակմանը, գործարար կապերի հաստատմանը, նորաստեղծ կազմակերպություններին խորհրդատվության տրամադրմանը և այլն: Ընդհանուր առմամբ, միջոցառման շրջանակում ակնկալ​վում է ուսումնական դասընթացների անցկացում, տեխնոլոգիական մասնագետների պատրաստում և վերապատրաստում, նոր ընկերությունների ներգրավում, բիզնես աջակցության և խորհրդատվական ծառայությունների տրամադրում:

2015 թվականին նշված միջոցառման իրականացման ակնկալվող արդյունքներն են`

Գյումրու տեխնոլոգիական կենտրոնի 2015 թվականի միջո​ցա​ռման արդյունավետ կազմակերպում, առնվազն 300 տեխնոլոգիական մասնագետների պատրաստում և վերապատրաստում, առնվազն 3 ընկերությունների ներգրավում, առնվազն 20 թիմերի և ընկերությունների համար բիզնես աջակցության և խորհրդատվական ծառայությունների տրամադրում և/կամ միջոցառումների կազմակերպում:

Այս միջոցառումը նախատեսում է Գյումրու տեխնոլոգիական կենտրոնի աշխատակիցների վարձատրության և գրասենյակի պահպանման համար համապատասխան ծախսեր:


2) Վանաձորի տեխնոլոգիական կենտրոնի գործունեության կառավարում- միջոցառման շրջանակում նախատեսվում է կենտրոնի հետագա բնականոն գործունեության ապահովմանն ուղղված մի շարք նախապատրաստական աշխատանքներ, մասնավորապես` կենտրոնի ժամանակավոր տարածքում ուսումնական լաբորատորիայի հիմնում, կահույքի և սարքավորումների ձեռքբերում, կրթական ծրագրերի մշակում, ուսումնական դասընթացների անցկացում, տեխնոլոգիական մասնագետների պատրաստում և վերապատրաստում, բիզնես աջակցության և խորհրդատվական ծառայությունների տրամադրում: 
2015 թվականին նշված միջոցառման իրականացման ակնկալվող արդյունքներն են`

Վանաձորի տեխնոլոգիական կենտրոնի 2015 թվականի միջո​ցա​ռման արդյունավետ կազմակերպում, ուսումնական լաբորատորիայի հիմնում, կրթական ծրագրերի մշակում և իրականացում, առնվազն 100 տեխնոլոգիական մասնագետների պատրաստում և վերապատրաստում, առնվազն 10 թիմերի և ընկերությունների համար բիզնես աջակցության և խորհրդատվական ծառայությունների տրամադրում:
Այս միջոցառումը նախատեսում է տեխնոլոգիական կենտրոնի աշխատակիցների վարձատրության, լաբորատորիայի հիմնման և գրասենյակի պահպանման համար համապատասխան ծախսեր:
16. Ծրագրով սահմանված միջոցառումների իրականացման արդյունքների վերաբերյալ կներկայացվի տարեկան հաշվետվություն, որը կներառի աշխատանքի տեղավորված վերապատրաստված մասնագետների և ըստ վերապատրաստման արդյունքում ստացած մասնագիտական հմտությունների աշխատող մասնագետների թվաքանակը: 

VI. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
17. Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագիրը կիրականացվի Հայաստանի Հանրապետության 2015 թվականի պետական բյուջեի ֆինանսավորմամբ` 150000.0 հազ. դրամի չափով, և Հայաստանի Հանրապետության օրենսդրությամբ չարգելված այլ միջոցների հաշվին:
           ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

          ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

               ՂԵԿԱՎԱՐ-ՆԱԽԱՐԱՐ 



          Դ. ՀԱՐՈՒԹՅՈՒՆՅԱՆ
                                                                                        Հավելված N 2

                                                                ՀՀ  կառավարության 2015 թվականի 

__________________-ի ____- Ա որոշման
Մ Ի Ջ Ո Ց Ա Ռ ՈՒ Մ Ն Ե Ր Ի   Ց Ա Ն Կ
ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ
ԻՐԱԿԱՆԱՑՄԱՆ 2015 ԹՎԱԿԱՆԻ ԾՐԱԳՐԻ

ը/կ
	Միջոցառումը
	Կատարողը
	Կատարման ժամկետը
	Ֆինանսավորման աղբյուրը
	Կատարման արդյունքները

	1
	2
	3
	4
	5
	6

	1.
	Գյումրու տեխնոլոգիական կենտրոնի գործունեության կառավարում
	ՀՀ էկոնոմիկայի նախարարություն
«Ձեռնարկությունների ինկուբատոր» հիմնադրամ

(համաձայնությամբ)
	2015թ. ընթացքում
	ՀՀ պետական բյուջե և

օրենքով չարգելված այլ աղբյուրներ
	Շիրակի մարզում տեխնոլոգիատար ընկերությունների ու աշխատատեղերի ստեղծման, տեղեկատվական և բարձր տեխնոլոգիաների ոլորտների որակյալ մասնագիտական ներուժի պահպանման ու զարգացման, երիտասարդ տեխնոլոգիական մասնագետների պատրաստման ու վերապատրաստման խթանում

	2.
	Վանաձորի տեխնոլոգիական կենտրոնի գործունեության կառավարում
	ՀՀ էկոնոմիկայի նախարարություն

«Ձեռնարկությունների ինկուբատոր» հիմնադրամ

(համաձայնությամբ)
	2015թ. ընթացքում
	ՀՀ պետական բյուջե և

օրենքով չարգելված այլ աղբյուրներ
	Լոռու մարզում տեղեկատվական և բարձր տեխնոլոգիաների ոլորտների որակյալ մասնագիտական ներուժի պահպանման ու զարգացման, երիտասարդ տեխնոլոգիական մասնագետների պատրաստման ու վերապատրաստման խթանում


           ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

          ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

               ՂԵԿԱՎԱՐ-ՆԱԽԱՐԱՐ 



                                                  Դ. ՀԱՐՈՒԹՅՈՒՆՅԱՆ

ՀԻՄՆԱՎՈՐՈՒՄ

«ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱ​ԿԱՆԻ ԾՐԱԳԻՐԸ 
ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍ​ՏԱ​ՏԵ​ԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը 
Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագրի մշակման համար հիմք են հանդիսացել «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքը, ՀՀ կառավարության 2008 թվականի օգոստոսի 28-ի «Տեղեկատվական տեխնոլոգիաների ոլորտի զարգացման հայեցակարգին հավանություն տալու մասին» N35 արձանագրային որոշումը, ՀՀ կառավարության 2014 թվականի մայիսի 19-ի «Հայաստանի Հանրապետության կառավարության ծրագրի մասին» N511-Ա որոշումը, ՀՀ կառավարության 2014 թվականի հունիսի 3-ի «Հայաստանի Հանրապետության 2015-2017 թվականների պետական միջնաժամկետ ծախսերի ծրագիրը հաստատելու մասին» N700-Ն որոշմամբ հաստատված ծրագրի N3 հավելվածը, ՀՀ կառավարության 2014 թվականի հունվարի 9-ի «Գլխավոր օպերատոր ճանաչելու, գույքի նվիրատվության և Հայաստանի Հանրապետության կառավարության 2010 թվականի սեպտեմբերի 16-ի N1203-Ն և Հայաստանի Հանրապետության կառավարության 2010 թվականի հոկտեմբերի 14-ի N1341-Ն որոշումներն ուժը կորցրած ճանաչելու մասին»   N13-Ն որոշումը, ՀՀ կառավարության 2014 թվականի փետրվարի  13-ի «Անշարժ գույք հետ վերցնելու և գլխավոր օպերատոր ճանաչելու մասին» N227-Ա որոշումը:
2. Կարգավորման հարաբերությունների ներկա վիճակը և առկա խնդիրները

«Հայաստանի Հանրապետության 2015 թվականի պետական բյուջեի մասին»        ՀՀ օրենքով Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագրի համար հատկացվել է 150 մլն դրամ գումար: Անհրաժեշտություն է առաջանում ներկայացնելու ծրագիր, որով կսահմանվեն ոլորտի զարգացման համար հատկացվելիք գումարների ուղղությունները և քանակները: Այդ նպատակով մշակվել է սույն ծրագիրը:

3. Առկա խնդիրների առաջարկվող լուծումները

Ծրագրի ընդունման և իրականացման նպատակն է պետական աջակցություն ցուցաբերել հետևյալ  ծրագրային միջոցառումների իրականացմանը, որոնք կնպաստեն Գյումրի և Վանաձոր քաղաքներում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնների արդյունավետ գործունեության ապահովմանը:
1) Գյումրու տեխնոլոգիական կենտրոնի գործունեության կառավարում- միջոցառման շրջանակում նախատեսվում է կենտրոնի աշխատակազմի բնականոն գործունեության ապահովումը: Ներգրավված մասնագետները կմասնակ​ցեն կենտրոնի կողմից իրականացվող բոլոր ծրագրերին, մասնավորապես` նորաստեղծ կազմակերպությունների հիմնադրման աշխատանքներին, գործունեության բիզնես պլանավորման փաստաթղթերի մշակմանը, գործարար կապերի հաստատմանը, կազմակերպություններին խորհրդատվական ծառայությունների տրամադրմանը և այլն: Ընդհանուր առմամբ, միջոցառման շրջանակում ակնկալ​վում է ուսումնական դասընթացների անցկացում, տեխնոլոգիական մասնագետների պատրաստում և վերապատրաստում, նոր ընկերությունների ներգրավում, բիզնես աջակցության և խորհրդատվական ծառայությունների տրամադրում:

Այս միջոցառումը նախատեսում է Գյումրու տեխնոլոգիական կենտրոնի աշխատակիցների վարձատրության և գրասենյակի պահպանման համար համապատասխան ծախսեր:

2) Վանաձորի տեխնոլոգիական կենտրոնի գործունեության կառավարում- միջոցառման շրջանակում նախատեսվում է կենտրոնի հետագա բնականոն գործունեության ապահովմանն ուղղված մի շարք նախապատրաստական աշխատանքներ, մասնավորապես` կենտրոնի ժամանակավոր տարածքում ուսումնական լաբորատորիայի հիմնում, կահույքի և սարքավորումների ձեռքբերում, կրթական ծրագրերի մշակում, ուսումնական դասընթացների անցկացում, տեխնոլոգիական մասնագետների պատրաստում և վերապատրաստում, բիզնես աջակցության և խորհրդատվական ծառայությունների տրամադրում:
Ծրագիրն իրականացվելու է պետական և մասնավոր հատվածների սերտ համագործակցությամբ` ՀՀ կառավարության 2014 թվականի փետրվարի 13-ի N227-Ա որոշմամբ գլխավոր օպերատոր ճանաչված «Ձեռնարկությունների ինկուբատոր» հիմնադրամի միջոցով:

Ծրագիրը կիրականացվի ՀՀ պետական բյուջեի և օրենքով չարգելված այլ միջոցների հաշվին:

4. Կարգավորման նպատակը և բնույթը

ՀՀ Շիրակի և Լոռու մարզերում ժամանակակից գիտելիքահենք և ինովացիոն ենթակառուցվածքներով հագեցած տեխնոլոգիական կենտրոնների արդյունավետ գործունեության ապահովումը` Ծրագրով սահմանված միջոցառումների իրականացման միջոցով: 
5. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն, «Ձեռնարկությունների ինկուբատոր» հիմնադրամ
6. Իրավական ակտի կիրարկման դեպքում ակնկալվող արդյունքը
Ծրագրի իրագործման ակնկալվող արդյունքներն են`

· ուսումնական դասընթացների անցկացում, տեխնոլոգիական մասնագետների պատրաստում և վերապատրաստում.
· բիզնես աջակցության և խորհրդատվական ծառայությունների տրամադրում.

· նոր, բարձր հավելյալ արժեք ձևավորող սկսնակ ընկերությունների և աշխատատեղերի ստեղծմանն աջակցություն.
· ՏՏ և ԲՏ ոլորտների ուսումնական և գիտահետազոտական լաբորատորիաների հիմնում.
· հետազոտական ծրագրերի իրականացում.

· արտադրողականության աճի ապահովման խրախուսում.
· նոր, գիտելիքների վրա հիմնված տնտեսության հիմքերի ստեղծում ու զարգացում.
· ՀՀ Շիրակի և Լոռու մարզերի տնտեսության առաջանցիկ տեմպերով աճ.

· Հայաստանի կայուն տնտեսական զարգացմանը, տարածքային համաչափ զարգացման և աղքատության հաղթահարմանը նպաստում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ԷԿՈՆՈՄԻԿԱՅԻ ՆԱԽԱՐԱՐ                                               ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱ​ԿԱՆԻ ԾՐԱԳԻՐԸ 
ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍ​ՏԱ​ՏԵ​ԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                               ԿԱՐԵՆ ՃՇՄԱՐԻՏՅԱՆ

ՀԻՄՆԱՎՈՐՈՒՄ

«ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱ​ԿԱՆԻ ԾՐԱԳԻՐԸ 
ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍ​ՏԱ​ՏԵ​ԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                 ԿԱՐԵՆ ՃՇՄԱՐԻՏՅԱՆ

ՀԻՄՆԱՎՈՐՈՒՄ 

«ԳՅՈՒՄՐՈՒ ԵՎ ՎԱՆԱՁՈՐԻ ՏԵԽՆՈԼՈԳԻԱԿԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ 2015 ԹՎԱ​ԿԱՆԻ ԾՐԱԳԻՐԸ 
ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍ​ՏԱ​ՏԵ​ԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

 
«Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                  ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ
«Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը

	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կրթության և գիտության նախարար
28.11.2014թ. 

(01/14/14746-14)
	Նախագծի վերաբերյալ առաջարկություններ և դիտողություններ չկան:


	
	

	2.
	ՀՀ ֆինանսների նախարար
10.12.2014թ.

(01/83-5/22702-14)

	Քանի որ Նախագծի 2-րդ կետով նախատեսվում է հաստատել նաև «Գյումրու և  Վանաձորի տեխնոլոգիական կենտրոնների գործունեության իրականացման 2015 թվականի ծրագրի միջոցառումների ցանկը», անհրաժեշտ է Նախագծի վերնագրում «ծրագիրը» բառից հետո լրացնել «և միջոցառումների ցանկը» բառերը, հիմք` «Իրավական ակտերի մասին» ՀՀ օրենքի 40-րդ հոդվածի 1-ին մաս, համաձայն որի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:
	Ընդունվել է:
	Նախագծի վերնագրում կատարվել են համապատասխան փոփոխություններ:

	
	
	Ինչ վերաբերում է Նախագծի 1-ին կետով հաստատվելիք «Գյումրու և Վանաձորի տեխնոլոգիական կենտրոնների գործունեության իրականացման» 2015 թվականի ծրագրի (այսուհետ` Ծրագիր) ձևակերպումներին, ապա անհրաժեշտ է Ծրագրի.

ա) նախաբանում ներկայացնել փաստացի կատարված աշխատանքների նաև ֆինանսական ցուցանիշների վերաբերյալ տեղեկատվությունը,
	Չի ընդունվել:

Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագրի նախաբանում ներկայացվել են Գյումրու տեխնոլոգիական կենտրոնի գործունեության իրականացման 2014 թվականին նախատեսված, ինչպես նաև Վանաձորի տեխնոլոգիական կենտրոնի հիմնման ուղղությամբ իրականացված միջոցառումների կատարման արդյունքները, և կարծում ենք, որ ծրագրի նախաբանում ֆինանսական ցուցանիշների վերաբերյալ տեղեկատվության ներկայացումը նպատակահարմար չէ: 
	

	
	
	բ) 17-րդ կետի 1-ին ենթակետում նշվում է, որ Ծրագրի մշակման համար հիմք է հանդիսացել «Հայաստանի Հանրապետության 2015 թվականի պետական բյուջեի մասին» ՀՀ օրենքը: Մինչդեռ, «Իրավական ակտերի մասին» ՀՀ օրենքի 43-րդ հոդվածի 6-րդ մասով սահմանվում է, որ արգելվում է հղումներ կատարել սահմանված կարգով ուժի մեջ չմտած իրավական ակտերին:
	Ընդունվել է:
	Նախագծի 17-րդ կետի 1-ին ենթակետը հանվել է:

	
	
	գ) 17-րդ կետի 2-րդ ենթակետում նշվում է, որ Ծրագրի մշակման համար հիմք է հանդիսացել նաև ՀՀ կառավարության 2008 թվականի հոկտեմբերի 30-ի «Կայուն զարգացման ծրագիրը հաստատելու մասին» թիվ 1207-Ն որոշումը, սակայն անհրաժեշտ է նկատի ունենալ, որ նշված որոշումն ուժը կորցրած է ճանաչվել (ՀՀ կառավարության 27.03.2014թ. թիվ 442-Ն որոշում),
	Ընդունվել է:
	Նախագծի 17-րդ կետի 2-րդ ենթակետից հանվել է ՀՀ կառավարու-թյան 2008թ. հոկտեմբերի 30-ի «Կայուն զարգացման ծրագիրը հաստատելու մասին» N1207-Ն որոշման մասին հղումը:

	
	
	դ) 19-րդ կետի 2-րդ ենթակետում որպես Ծրագրի իրականացման արդյունք նախատեսված է նոր, բարձր հավելյալ արժեք ձևավորող սկսնակ ընկերությունների և աշխատատեղերի ստեղծումը, ինչը չի համապատասխանում իրավական որոշակիության սկզբունքին, այսինքն`  ձևակերպված չէ բավարար աստիճանի հստակությամբ և պարզ չէ, թե ինչ չափանիշների հիման վրա են որոշվելու վերջիններս:
	Ընդունվել է:
	Նախագծի 19-րդ կետի 2-րդ ենթակետը լրամշակվել է:

	
	
	Միաժամանակ Նախագծի 2-րդ կետով հաստատվելիք Ծրագրի միջոցառումների ցանկում  անհրաժեշտ է «Միջոցառումը» սյունակում լրացնել նաև նախատեսվող ենթամիջոցառումները (ուսումնական դասընթացների անցկացում, տեխնոլոգիական մասնագետների պատրաստում և վերապատրաստում, նոր ընկերությունների ներգրավում, բիզնես աջակցության և խորհրդատվական ծառայությունների տրամադրում): Միաժամանակ ավելացնել` «կատարման ժամկետը», «ֆինանսավորման աղբյուրը» և «կատարման արդյունքները» սյունակները:

Ելնելով վերոգրյալից առաջարկում ենք լրամշակել Նախագիծը` հաշվի առնելով վերը շարադրված դիտողություններն ու առաջարկությունները և այն շրջանառել «Հայաստանի Հանրապետության 2015 թվականի պետական բյուջեի մասին» ՀՀ օրենքի ուժի մեջ մտնելուց հետո:
	Ընդունվել է մասամբ:

Գյումրու և Վանաձորի տեխնոլոգիական կենտրոնների գործունեության իրականացման 2015 թվականի ծրագրի շրջանակում «ուսումնական դասընթացների անցկացման, տեխնոլոգիական մասնագետների պատրաստման և վերապատրաստման, նոր ընկերությունների ներգրավման, բիզնես աջակցության և խորհրդատվական ծառայությունների տրամադրման» ենթամիջոցառումների իրականացման համար ՀՀ պետական բյուջեից ֆինանսավորում նախատեսված չէ, հետևաբար որպես առանձին ենթամիջոցառումներ վերոնշյալ ծրագրով չենք կարող նախատեսել:

	Նախագծի 2-րդ կետով հաստատվելիք Ծրագրի միջոցառումների ցանկում  ավելացվել են «ֆինանսավորման աղբյուրը» և «կատարման արդյունքները» սյունակները:

	3.
	ՀՀ արդարադատության  նախարար
16.12.2014թ. 

(01/10048-14)
	
	
	

	
	
	1. Նկատի ունենալով որոշման նախագծի անհատական բնույթը`  նախագծի անվանման մեջ նշված «Ն» տառն անհրաժեշտ է փոխարինել «Ա» տառով` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:
	Ընդունվել է:
	Որոշման նախագծի անվանման մեջ  կատարվել է համապատասխան փոփոխություն:

	
	
	2. Նախագծի 2-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է:
	Որոշման նախագծի 2-րդ կետը հանվել է:

	
	
	3. Նախագծով հաստատվող հավելվածի 1-ին գլխի 3-րդ  կետում անհրաժեշտ է կատարել հղում Հայաստանի Հանրապետության կառավարության համապատասխան որոշմանը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	Ընդունվել է:
	Հավելվածի 1-ին գլխի 3-րդ  կետը լրամշակվել է:

	
	
	4. Նախագծով հաստատվող հավելվածի 4-րդ գլխի վերնագիրն անհրաժեշտ է համապատասխանեցնել բովանդակությանը` նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջները: Այդ առումով հիշյալ վերնագրում «սկզբունքը» բառն անհրաժեշտ է փոխարինել «նպատակը» բառով, քանի որ նշված գլխում խոսքը գնում է ծրագրի իրականացման նպատակների մասին, որոնց վերաբերյալ դրույթներ առկա են նաև հավելվածի 3-րդ գլխում: Այդ առումով հիշյալ դրույթներն անհրաժեշտ է խմբագրել:
	Ընդունվել է:
	Հավելվածի 4-րդ գլխի 20-րդ կետը լրամշակվել է:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                          






 ԿԱՐԵՆ ՃՇՄԱՐԻՏՅԱՆ
